
SIUMUT INATSISARTUNI ILAASORTAAT

17. april 2012

Kalaallit nunatsinni inatsisartut suleriaasiat  § 37 imm. 1 naapertorlugu Naalakkersuisunut apeqqut:

1. Nunatsinni  kigutit  nakorsaannik amigaateqartarnerujussuaq ullumikkut sinerissami 
assut ajornartorsiutaasoq qanoq annertutigaa imaluunniit pitsanngoriaateqarsimava? 

2. Nunatsinni  kigutit  nakorsanngorniarlutik  ilinniartitaanerup  nunatsinni  inuusuttut 
ilinniagaqarniartunik qanoq soqutigineqartigaa?

3. Taamatut kigutit nakorsaannik amigaateqarneq imatut matussuserumaarneqarnissaa 
siunissami qanoq neriunaateqartigaa?

4. Nunaqarfinni  kigusiartarneq  ullumikkut  qanoq  aaqqissuussaava,  aamma 
ajornartorsiutit suut naapitassaappat?

(Inatsisartuni ilaasortaq Ruth Heilmann Siumut)

Tunngavilersuut:
Ullumikkut 17 aprili kigutit ulluat, taamatut  nunatsinni ulloqartarneq assut torrallataavoq, aammalu 
kigutigissaasunik  sulilluartunik   peqarnerput  assut  meeqqat  kigutiminnik  paarsilluartarnerannut 
pitsaasumik   ukiuni  kingullerni  meeqqat  kigutaasa  pitsaassusaanut  sunniuteqarluarsimasoq 
nalunanngilluinnarpoq.  Aammalu  allaat  meeqqat  nuunuaraaneranniit  meeqqerivinni  kiguti-
lerisarfnnilu  angajoqqaat  peqatigalugit  ilitsersuisarnerup  ingerlanneqartalernera  assut 
pinaveersaartitsinerup iluani pitsaasumik iliuuseqarnertut isigisariaqarpoq. Kariasstrategip taamatut 
siunissami  meeqqat atuartuuneranni inger-lanneqartuarnissaa  ilumut pisariaqarluinnarpoq.
  
Uangali kissaatigaara maanna inuusuttuusut inersimasut utoqqaallumi sinerissamiittut illoqarfinni 
nunaqarfinnilu  aamma  kigutit  nakorsaannik  sullinneqarsinnaanerminnut  periarfissaqartuarnissaat 
sullinneqarnerisalu  pitsaassuseqartumik  ingerlanneqarnissaa  pisariaqarluinnartoq.  Taamaattumik 
qulaani apeqqutima akineqarnissaat qilanaaraara.  


